
“Татарстан Республикасы территориясендә
шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законының 7 статьясына үзгәреш кертү хакында

ТАТАРСТАН РЕСПУБЛИКАСЫ ЗАКОНЫ

1 статья

“Татарстан Республикасы территориясендә шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законының                               7 статьясындагы 2 пунктына (Татарстан Дәүләт Советы Җыелма басмасы, 2016,               № 1 – 2), аны түбәндәге редакциядә бәян итеп, үзгәреш кертергә:
“2) шәхси ярдәмче хуҗалык  алып баручы гражданнарга түбәндәгеләргә бирелгән  чыгымнар өлешен каплауга субсидияләр:
а) сөт юнәлешендәге мини-фермалар төзүгә;
б) теплицалар төзүгә;
в) товар өчен һәм нәселле таналар һәм бер бозаулаган сыерлар сатып алуга; 
г) товар өчен һәм нәселле кәҗәләр сатып алуга;
д) кош-корт (казлар, үрдәкләр, күркәләр, бройлер чебешләр) бәбкәләре сатып алуга;
е) сыерларны ясалма орлыкландыру буенча хезмәт күрсәтүләргә;
ж) өч яшьтән зуррак бияләр асрауга;
з) сыерлар асрауда хезмәт күрсәтү буенча  ветеринария-профилактика чараларын үткәрүгә;
и) сакланган туфракта яшелчәчелек белән шөгыльләнү өчен элита сортлы орлык һәм утырту материалы, материаллар һәм җайланмалар сатып алуга;
к) бакчалар утыртуга;”

2 статья

Әлеге Закон рәсми басылып чыккан көненнән соң 10 көн узгач үз көченә керә.

